საქართველოს პრეზიდენტს,
ბატონ გიორგი მარგველაშვილს

საქართველოს პრემიერ მინისტრს,
ბატონ ირაკლი ღარიბაშვილს

საქართველოს კულტურისა და 
ძეგლთა დაცვის მინისტრს, 
ბატონ მირიანე ოდიშარიას


საქართველოს სამეცნიერო საზოგადოების წარმომადგენლების და
არასამთავრობო ორგანიზაციების
მიმართვა

ბატონო გიორგი,
ბატონო ირაკლი,
ბატონო მირიანე,

მოგმართავთ ბოლო დროს სამეცნიერო წრეებში და მედია საშუალებებში აქტიურად გაშუქებულ ბოლნისის მუნიციპალიტეტის ტერიტორიაზე მდებარე საყდრისი-ყაჩაღიანის ბორცვზე ქართველი და გერმანელი მეცნიერების მიერ გამოვლენილი და შესწავლილი პრეისტორიული ხანის მაღაროს ირგვლივ განვითარებული მოვლენების თაობაზე. 

მეცნიერთა დიდი ნაწილის აზრით მაღარო უნიკალურია იმ თვალსაზრისით, რომ ის დღემდე გამოვლენილ პრეისტორიულ ოქროს მაღაროთაგან უძველესია მსოფლიოში და ძვ.წ.აღ.-ით  IV-III  ათასწლეულებით თარიღდება.

საყდრისი-ყაჩაღიანის სამთამადნო მაღაროსთან დაკავშირებული სამეცნიერო და სამოქალაქო დავებიდან და მოვლენებიდან გამომდინარე მოგმართავთ თხოვნით:

· შეპირებისამებრ, მოწვეულ იქნას საერთაშორისო  სამეცნიერო კომისია არქეოლოგიური ობიექტის მნიშვნელობის დონის განსასაზღვრად;
· კანონის შესაბამისად უზრუნველყოფილ იქნეს საყდრისი-ყაჩაღიანის არქეოლოგიური ობიექტის დაცვა სამთომომპოვებელი სამუშაოებისგან გამოწვეული შესაძლო დაზიანებისგან  საერთაშორისო  სამეცნიერო კომისიის დასკვნის გამოქვეყნებამდე.

გთხოვთ, საბოლოო გადაწყვეტილება საყდრისი-ყაჩაღიანის არქეოლოგიური ობიექტის ბედის შესახებ მიიღოთ მხოლოდ არქეოლოგიური ობიექტის სრულად შესწავლისა და საერთაშორისო  სამეცნიერო კომისიის დასკვნისა საფუძველზე.

შეგახსენებთ, რომ ქვეყნის მდგრადი ეკონომიკური განვითარება გულისხმობს კულტურული მემკვიდრეობის დაცვასა და სათანადო მართვას. მოწინავე საერთაშორისო გამოცდილებით სწორად განვითარებულ კულტურულ მემკვიდრეობას მოაქვს მნიშვნელოვანი ეკონომიკური სარგებელი.

გვჯერა, რომ თქვენ, როგორც საქართველოს ხელისუფალნი, გრძნობთ ამ გადაწყვეტილებასთან დაკავშირებით უდიდეს პასუხისმგებლობას, რამდენადაც ის უშუალოდ უკავშირდება  ჩვენს სახელმწიფოებრიობას, კულტურულ და ისტორიულ მეხსიერებას, მის ღირებულებებს და მდგრად განვითარებას.

პატივისცემით,

საქართველოს ეროვნული მუზეუმის გენერალური დირექტორი დავით ლორთქიფანიძე


საქართველოს ეროვნული მუზეუმის ოთარ ლორთქიფანიძის სახელობის არქეოლოგიის ცენტრის ხელმძღვანელი ზურაბ მახარაძე 


გიორგი ჩუბინაშვილის სახელობის ქართული ხელოვნების ისტორიისა და ძეგლთა დაცვის კვლევის ეროვნული ცენტრის დირექტორი მარიამ დიდებულიძე


ხელნაწერთა ეროვნული ცენტრის დირექტორი ბუბა კუდავა


ივანე ჯავახიშვილის ისტორიისა და ეთნოლოგიის ინსტიტუტის დირექტორი ვაჟა კიკნაძე


საქართველოს თეატრის, მუსიკის, კინოს და ქორეოგრაფიის სახელმწიფო მუზეუმის დირექტორი გიორგი კალანდია


ლიტერატურის მუზეუმის დირექტორი ლაშა ბაქრაძე

საქართველოს პარლამენტის ეროვნული ბიბლიოთეკის დირექტორი გიორგი კეკელიძე


ვახუშტი ბაგრატიონის გეოგრაფიის ინსტიტუტის დირექტორი ნანა ბოლაშვილი


ფერდინანდ თავაძის მეტალურგიის და მასალათმცოდნეობის ინსტიტუტის დირექტორი გიორგი თავაძე


საქართველოს ტექნიკური უნივერსიტეტის გამოყენებითი გეოლოგიის დეპარტამენტის სრული  პროფესორი ნოდარ ქაჯაია  


ივანე ჯავახიშვილის სახელმწიფო უნივერსიტეტის მინერალური ნედლეულის კავკასიის ინსტიტუტის მყარი წიაღისეულის განყოფილების გამგე, გეოლოგ-მინერალოგი ვაჟა გელეიშვილი


ICOMOS საქართველოს პრეზიდენტი ნატო ცინცაბაძე

საქართველოს ახალგაზრდა იურისტთა ასოციაციის (საია) თავმჯდომარე კახა კოჟორიძე


არასამთავრობო ორგანიზაცია „მწვანე ალტერნატივის“ თავმჯდომარე მანანა ქოჩლაძე

